
Амбасадорот на САД и македонскиот министер за култура ќе го  

одбележат завршувањето на проектот за реставрација на  

фасадата на Шарената Џамија во Тетово 

 

Во понеделник, 10 декември, амбасадорот на Соединетите Држави, Пол Д. Волерс, и 

министер за култура на Република Македонија, Елизабета Канческа-Милевска, ќе го 

одбележат официјалното завршување на конзерваторските и реставраторските изведби 

на историската фасада на Шарената џамија во Тетово.  Овој важен реставраторски 

проект беше овозможен преку грант во изност од 94.700 американски долари од 

Амбасадорскиот фонд за културна заштита, програма што беше финансирана од Стејт 

Департаментот на САД во септември 2011.  

 

Од формирањето на Амбасадорскиот фонд за културна заштита во 2001 година, 

Амбасадата на САД во Скопје финансираше единаесет проекти во Република 

Македонија, којашто има добиено поголема поддршка за реставраторски проекти 

преку Фондот од било која друга земја во Европа. Оваа програма беше основана од 

Конгресот на САД за да им помогне на земјите во развој да го зачуваат и оддржат 

своето значајно културно наследство. Оваа програма ја демонстрира посветеноста на 

САД за зачувување на нашето заедничко наследство во целиот свет, грижејќи се 

културните богатства да бидат сочувани за идните генерации.  

 

Се покануваат сите медиуми да присуствуваат на официјалната свеченост на 10 

декември, понеделник, во 10:30 часот, во дворот на Шарената џамија во Тетово.  

 
 


